
2024 - yil 8 - fevral 16-13-186-Q/24 Qonliko‘l tumani hokimligi

Qanlıkól qánigelestirilgen mámleketlik toǵay xojalıǵınıń toǵay fondı jerlerinde órt
qáwipsizliginiń aldın-alıw ilájları haqqında

 

Ózbekstan  Respublikasınıń  "Toǵay  haqqında"ǵı  Nızamınıń  15,17  hám  23-
statyaları,  Ózbekstan Respublikası “Tábiyattı  qorǵaw haqqındaǵı” Nızamı, Ózbekstan
Respublikası  Ministrler  Kabinetiniń  1999-jıl  11-noyabrdegi  506-sanlı  qararınıń   1-
qosımsha menen tastıyıqlanǵan “Respublika toǵayların qorǵaw boyınsha ayırım normativ
hújjetlerdi  tastıyıqlaw  haqqında”ǵı  Rejege  hám  Ózbekstan  Respublikası  “Jergilikli
mámleketlik hákimiyat haqqında”ǵı Nızamınıń 6-statyasına tiykarlanıp

SHESHIM ETEMEN:

1. Qanlıkól qánigelestirilgen mámleketlik toǵay xojalıǵı jer fondında 2022-jıl 1-
may sánesinen baslap 2022-jıl 31-dekabr sánesine shekem “Toǵay fondı jerlerinde órt
qáwipsizligi máwsimi” dep belgilensin.

2.  Qanlıkól  qánigelestirilgen  mámleketlik  toǵay  xojalıǵına  jer  fondında  órt
qáwipsizligin támiyinlew boyınsha jumıslardı qadaǵalap barıwshı komissiya quramı 1-
qosımshaǵa,  órt  qáwipsizliginińn  támiyinlew boyınsha  is  ilajlar  rejesi  2-qosımshaǵa
muwapıq tastıyıqlansın.

3. Órt qáwipsizligi máwsiminde yuridikalıq hám fizikalıq shaxslarǵa qoyılatuǵın
talaplar etip tómendegiler belgilensin:

-toǵay  xojalıǵı  jerleri  shegarası  hámde  toǵay  xojalıǵı  uchastkalarında  órt
qáwipsizligi  waqtında  órttiń  jaǵılmawı:

-  toǵay  xojalıǵı  jerlerinde  ań  ańlaw waqtında  tez  janıp  ketetuǵın  yaki  tútep
janatuǵın materiallardan paydalanbaw:

- maylaw materialları, benzin, kerosin hám basqa tez alısıwshı zatlar sińdirilgen
tazalaw materialların  uchastkalarda  usı  maqsetler  ushın  názerde  tutılmaǵan orınlarda

qaldırmaw:

- toǵay xojalıǵı  uchastkalarında dvigatel  islep turǵan waqıtta janılǵı  baklarına
janılǵı  quyılmawı,  dvigateldiń  energiya  sisteması  nasaz  bolǵan  mashinalardan
paydalanbaw,  janılǵı  quyılatuǵın  mashinalar  janında  shegiw  yamasa  ashıq  órtten
paydalanbaw:

-  toǵay  uchastkalarında,  otlaq  jerlerde  otlardı  hámde  qorǵanıw  hám
kóklemzarlastırıw  terekzarlarına  tikkeley  tutasqan  jer  uchastkalarında  órt  jaqpaw:

Qalǵan orınlarda átirapı keminde 4 metr bolǵan keńliktegi maydanshalarda órt
jaǵıwǵa ruxsat etiledi hám  paydalanıwdan keyin tezde puxtalıq penen óshiriliwi shárt.

4. Rayondaǵı mákeme kárxana hám shólkemler bashıları:

a)  toǵay  uchastkası  jerlerinde  jumıslar  islengende  janılǵı  hám  maylaw
materialların tiyisli standarttaǵı jabıq ıdıslarda saqlawǵa, órt qáwipsizligi máwsiminde
olar  saqlanatuǵın  orınlarda  ósimlik  qatlamınan,  terek  qaldıqlarınan  hám  basqa  tez
janatuǵın materiallardan tazalawın hámde keminde 1,4 metr keńlikte mádeniylestirilgen
qorǵaw maydanı menen dógerigin orawı;

b)  obektler  jaylasqan  orınlarda  yamasa  mádeniy-ǵalabalıq  hám  basqa
ilajlar  ótkerilgende  aymaqta  Ózbekstan  Respublikası  Toǵay  xojalıǵı  mámleketlik
Komiteti  hám  Ayrıqsha  jaǵdaylar  boyınsha  Ministrligi  tárepinen  tastıyıqlanatuǵın
normalar boyınsha toǵaylardaǵı órtlerdi óshiriw ushın órtke qarsı ásbap-úskenelerge iye
bolıwı;

Kórsetip ótilgen órt  óshiriw ásbap-úskenelerin paydalanıwǵa tolıq  tayar  halda
saqlawdı;

Órtlerdi óshiriw ushın órtke qarsı ásbap-úskeneler menen támiyinlew normaları
tastıyıqlanbaǵan kárxanalar, mekeme hám shólkemler hámde obektler jaylasqan orınlarda
dáslepki  órt  óshiriw ásbap-úskeneler  (suw quyılǵan bochkalar,  qum salınǵan qutılar,
baltalar, beller, sipse hám basqalar)ǵa iye bolıwın;

v)  Órt  qáwipsizligi  máwsiminde  óziniń  diziminde  yamasa  toǵayda  jumıslardı
orınlawshı ayırım bólimlerde, sonday-aq toǵaylarda jaylasqan qorǵanlarda islewshi hám
basqa puqaralardan ibarat órtke qarsı kómekshi drujinalar dúziwdi támiyinlesin.

5. Toǵay xojalıǵı uchastkasında jumıs orınlawshı yamasa obektlerge iye bolǵan
kárxanalar,  mákeme  hám  shólkemler  basshıları  órt  qáwipsizligi  máwsimi  baslanıwı
aldınan, toǵay xojalıǵı jerlerinde mádeniy-ǵalabalıq hám basqa ilajlar órtkeriliwi ushın
juwapker  shaxslar  bolsa,  toǵay  uchastkalarına  barıw  aldınan  órt  qáwipsizligi
qaǵıydalarına ámel etiw hám órtler  payda bolıwınıń aldın alıw haqqında,  sonday aq
olardı óshiriw usılları  haqqında xızmetkerlerge yamasa mádeniy-ǵalabalıq hám basqa

ilajlar qatnasıwshılarına ayrıqsha kitapqa imza qoydırǵan halda qollanbalardıń beriliwin
támiyinlesin.

6. Qanlıkól qánigelestirilgen mámleketlik toǵay xojalıǵı (B.Ametov) hám rayonlıq
ayrıqsha jaǵdaylar bólimi (T.Xudaybergenov) “Toǵay fondı jerlerinde órt qáwipsizliginiń
máwsimi” haqqında xalıq arasında keń turde úgit-násiyat jumısların alıp barsın.

7. Rayon hakimligi málimleme xızmeti (M.Daryabaev) hám «Qanlıkól xabarları»
gazetası  redakciyası  (M.Dáryabaev)na,  usı  sheshimdi rayon hákimliginiń veb saytına
jaylastırıw hám rayonlıq «Qanlıkól xabarları» gazetasında járiyalaw tapsırılsın.

8. Qanlıkól rayonı hákiminiń 2022-jıl 7-may kúngi 166-13-86-Q/22-sanlı sheshimi
óz kúshin joytqan dep esaplansın.

9. Usı sheshim rásmiy járiyalanǵan kúnnen baslap kúshke kiredi

10. Usı sheshimniń orınlanıwın qadaǵalaw rayon hákiminiń awıl hám suw xojalıǵı
máseleleri boyınsha orınbasarı N.Abdullaevqa júklensin.

Tuman hokimi B.Sultanov

Qonliko‘l tuman hokimining
2024-yil 8-fevraldagi

16-13-186-Q/24-son qaroriga
1-ilova

Rayon aymaǵındaǵı toǵaylardı sanitariyalıq tazalaq, órttiń aldın-alıw
jumısların alıp barıw hám islengen jumıslardı qadaǵalap barıw boyınsha isshi

topar quramı

 

Komissiya baslıǵı
1         N.Abdullaev Rayon hákiminiń orınbasarı,topar baslıǵı 
 
Komissiya baslıǵı orınbasarları
2 B.Ametov Qanlıkól qánigelestirilgen mámleketlik toǵay   xojalıǵı

direktorı w.w.a
 3  T.Xudaybergenov Qanlıkól rayonı Ayrıqsha jaǵdaylar bólimi baslıǵı
Aǵzaları
4 U.Shamuratov  rayonlıq Awıl xojalıǵı bólimi baslıǵı
5 X.Orazbaev Qanlıkól rayonı Ekologiya hám qorshaǵan ortalıqtı

qorǵaw bólimi baslıǵı
6 M.Mambetrzaev rayonlıq Irrigaciya bólimi baslıǵı 
7 U.Eshjanov rayonlıq Abadanlastırıw basqarması baslıǵı
8 A.Iniyatov Qanlıkól qánigelestirilgen mámleketlik toǵay xojalıǵı

bas toǵay tóresi
9 A.Saparbaev Qanlıkól qánigelestirilgen mámleketlik toǵay xojalıǵı

injeneri

Qonliko‘l tuman hokimining
2024-yil 8-fevraldagi

16-13-186-Q/24-son qaroriga
2-ilova

Qanlıkól qánigelestirilgen mámleketlik toǵay xojalıǵı jer maydanlarında
2023-jılı órttiń aldın alıw boyınsha is-ilajlar
REJESI

 

№ Ámelge asırılıwı belgilengen ilajlar Orınlaw
múddeti juwapkerler

1

Rayondaǵı barlıq mákeme,kárxana,
shólkemlerde hám fermer xojalıqları, barlıq
puqaralar jıyınlarında, orta arnawlı kásip óner
kollejleri, rayonlıq xalıq bilimlendiriw
bólimine qaraslı mekteplerde toǵay xojalıǵı
jerlerinde órttiń aldın alıw boyınsha úgit-
nasiyat jumısların, oqıw seminarların
shólkemlestiriw 

 
mart-aprel
ayları

 
Toǵay xojalıǵı (B.Ametov),
      barlıq puqaralar jıyını
basshıları

2

Qanlıkól rayonlıq Ayrıqsha jaǵdaylar
bóliminiń órt óshiriw mashinalarınıń saz
halında turıwın, zárúr bolǵanda órt bolǵan
maydanǵa qıstawlı túrde normativte
kórsetilgen waqıtta jetip barıwın támiyinlew

máwsim
dawamında

Ayrıqsha jaǵdaylar bólimi
(T.Xudaybergenov)

3

Qanlıkól qánigelestirilgen mámleketlik toǵay
xojalıǵında "Órt qáwipsizligi máwsimin"de
órttiń aldın alıw boyınsha islenip atırǵan
jumıslardı qadaǵalap barıw.

máwsim
dawamında

Toǵay xojalıǵı
 (B.Ametov), bas toǵay
tóresi  (A.Saparbaev)

4

Toǵay xojalıǵı toǵay tóreleri, bajbanları
ózlerine bekitilgen aylanbalarda (uchastka) órt
bolǵan jaǵdayda onı tez óshirip alıw ushın hár
bir 500 metr aralıqta sıyımlılıǵı 1,5 litr
baklashka-larda 800 danadan suw qorın jerge
kómilgen halda saqlaw

máwsim
dawamında

Toǵay xojalıǵı (B.Ametov),
bas toǵay 
tóresi (A.Saparbaev)

5

Toǵay xojalıǵında órttiń aldın alıw ushın
islengen eski hám taza jolawshılardı báhár, jaz,
guz ayları hám úsh aydan tazalawǵa hám rayon
aymaǵındaǵı kárxanalar menen shártnama
tiykarında texnikalardı paydalanıw

máwsim
dawamında

Toǵay xojalıǵı
(B.Ametov)

6

Toǵay xojalıǵınıń barlıq aylanbalarında órttiń
aldın alıw, ana tábiyatımızdı asırap abaylaw,
onı qorǵaw hár bir insannıń baslı wazıypası
ekenligi haqqında anshlag, pannolar ornatıw,
eskilerin jańalaw, gazetalarda órttiń aldın alıw
tuwralı úndewler, maqalalar járiyalaw, radio-
televideniede kórsetiwler, shıǵıp sóylewlerdi
shólkemlestiriw      

máwsim
dawamında

Toǵay xojalıǵı (B.Ametov)
 barlıq puqaralar jıyını
basshıları, ǵalaba xabar
quralları



e-qaror.gov.uz 09.02.2024

6

7

Toǵay xojalıǵı jerlerine kiriwshi texnika, avto-
moto transport quralları, dem alıs kúnleri dem
alıwǵa kelgen puqaralardı, balıqshılardı hám
ań ańlawshı ańshılardı toǵay xojalıǵı jerlerine
ruxsatsız kiriwin qadaǵan etiw, olardı dizimge
alıw kitabınan ótkerip tiyisli hújjetlerin talap
etiw, egerde joq bolǵan jaǵdayda tiyisli huqıq
qorǵaw uyımlarına dalalatnama toltırıp ótkeriw

máwsim
dawamında Toǵay xojalıǵı (B.Ametov)

8

Awıl xojalıq jumıslarına tayarlıq kóriw,
atızlardı tazalaw waqtında atız basında jap
salmalardıń shellerin, salı hám biyday
sabanların órtewdiń aldın alıw    báhár gúz

aylarında

Awıl xojalıǵı
bólimi  (U.SHamuratov),
Kadastr agentligi rayonlıq
bólimi (J.Jubanov),
rayonlıq Fermer, diyxan
xojalıqları hám qıytaq jer
iyeleri keńesi (S.Aliev)

9

Toǵay xojalıǵında órttiń aldın alıw maqsetinde
xojalıq balansında bolǵan barlıq órtke qarsı
áspab-úskenelerdi, sıyımlılıǵı 3 tonna bolǵan
suw ıdısı, hár bir aylanbada (uchastkada) 20
bel, 5 ketpen, 20 shelek, suw sepkish
(oprıskivatel) hám bir dana traktordı saz
halında saqlaw                    

máwsim
dawamında Toǵay xojalıǵı (B.Ametov)

10

Órt qáwpi bolǵan jaǵdayda Irrigaciya bólimi
balansındaǵı 1 dana buldozerdi tez alıp barılıp
jetkeriliwi ushın treyler menen
támiyinlew               

máwsim
dawamında

Irrigaciya bólimi
(M.Mambetrzaev)

11

Toǵay xojalıǵına shegaralas fermer hám awıl
xojalıq kárxanalarına awıl xojalıq jumıslarına
járdemge kelgen kómekshiler arasında órtten
saqlanıw qaǵıydaların tusindiriw jumısların
alıp barıw maqsetinde toǵay xojalıǵınan, barlıq
puqaralar jıyınlarınan juwapker qánigeler
bekitiw

máwsim
dawamında

Toǵay xojalıǵı (B.Ametov),
barlıq puqaralar jıyını
basshıları

12 Toǵay xojalıǵı aymaǵında órt qáwpi payda
bolǵanda operativ túrde rayonlıq ayrıqsha
jaǵdaylar bólimi (101)ne, rayon hákimligine
(332-16-11), Qanlıkól  qánigelestirilgen
mámleketlik toǵay xojalıǵınıń telefonlarına
xabarlaw      

máwsim
dawamında

Toǵay xojalıǵı (B.Ametov)
APJ basshıları
 


